ΤΗ ΙΘ’ ΤΟΥ ΜΗΝΟΣ ΟΚΤΩΒΡΙΟΥ

Μνήμη της Οσίας Μητρός ημών Κλεοπάτρας.

ΑΚΟΛΟΥΘΙΑ

ΕΝ ΤΩ ΕΣΠΕΡΙΝΩ

Μετά τον Προοιμιακόν, το Μακάριος ανήρ. Εις δε το Κύριε εκέκραξα, ιστώμεν Στίχους στ , και ψάλλομεν τα εξής Προσόμοια. 
Ήχος α . Των ουρανίων ταγμάτων.

Της θαυμαστής Κλεοπάτρας τα προτερήματα, και τας ενθέους πράξεις, μακαρίσωμεν πάντες· αύτη γαρ οσίως και ευσεβώς, τω Σωτήρι δουλεύσασα, των θεοσδότων ηξίωται αμοιβών, και πρεσβεύει του σωθήναι ημάς.

Τω αθλοφόρω Ουάρω διακονήσασα, Οσία Κλεοπάτρα, κλέος μέγιστον εδρες, και δόξης ουρανίου ως αληθώς, μετά τέλος ηξίωσαι· ης και ημάς 
εκδυσώπει επιτυχείν, τους τιμώντάς σε θεόληπτε.

Την του υιού σου ιδούσα δόξαν ουράνιον, ης έτυχεν Οσία, του Ουάρου πρεσβεία, τω πόθω επτερώθης τω θεϊκώ, Κλεοπάτρα πανέντιμε, και καταλλήλως ανύσασα την ζωήν, της χαράς αυτών ηξίωσαι.

Προσόμοια έτερα. Ήχος δ . Έδωκας σημείωσιν.

Κλέος αναφαίρετον, ως αληθώς κατεπλούτησας, Κλεοπάτρα αοίδιμε, το άγιον λείψανον, του κλεινού Ουάρου, από της Αιγύπτου, εις Παλαιστίνην ιερώς, μετακομίσασα γνώμη πρόφρονι, και πράξεσι κοσμήσασα, ταις εναρέτοις τον βίον σου, της Αγίων λαμπρότητος, και ευκλείας ηξίωσαι.

Ναόν την καρδίαν σου, του Παρακλήτου τελέσασα, πολιτείας σεμνότητι, ναόν λαμπρόν ήγειρας, εν τη ση πατρίδι, τω θείω Ουάρω, και εν αυτώ περιφανώς, τούτου το λείψανον κατατέθεικας, και εν αυτώ σχολάσασα, εν προσευχαίς και δεήσεσι, Κλεοπάτρα πανένδοξε, τω Θεώ ευηρέστησας.

Είδες εν οράματι, τον Αθλητήν Χριστού Ούαρον, τον υιόν σου κατέχοντα, άμφω εξαστράπτοντας, δόξη απορρήτω, και χαράς επλήσθης, και ευφροσύνης αληθούς, και θεαρέστως Χριστόν δοξάσασα, της τούτων κατηξίωσαι, και συναυλίας και στάσεως, Κλεοπάτρα πρεσβεύουσα, υπέρ των ευφημούντων σε.

Δόξα. Ήχος δ .

Σωφροσύνη εμπρέπουσα, εν αγαθή συνειδήσει, της ευσεβείας τους καρπούς προήγαγες, Κλεοπάτρα θεόφρον· θείω φόβω γαρ στοιχειουμένη, ουράνιον επεδείξω φρόνημα, προς εργασίαν του θείου θελήματος· όθεν θεοφίλως πολιτευθείσα, πλήρης εναρέτων ώφθης έργων, και τον σον βίον ως δώρον άγιον Χριστώ προσήγαγες. Αυτόν ικέτευε Οσία, συν τω ενδόξω Ουάρω, 
και τω φιλτάτω υιώ, υπέρ των ψυχών ημών.

Και νυν. ·Ο αυτός.

Ο δια σε θεοπάτωρ...

Είσοδος, Φως ιλαρόν, το Προκείμενον της ημέρας,

και τα Αναγνώσματα.

Σοφίας Σολομώντος το Ανάγνωσμα. (γ´ 1-9).

Δικαίων ψυχαί εν χειρί Θεού, και ου μη άψηται αυτών βάσανος. Έδοξαν εν οφθαλμοίς αφρόνων τεθνάναι, και ελογίσθη κάκωσις η έξοδος αυτών, και η αφ  ἡμῶν πορεία σύντριμμα· οι δε εισιν εν ειρήνη. Και γαρ εν όψει ανθρώπων εάν κολασθώσιν, η ελπίς αυτών αθανασίας πλήρης. Και ολίγα παιδευθέντες, μεγάλα ευεργετηθήσονται· ότι ο Θεός επείρασεν αυτούς, και εύρεν αυτούς αξίους εαυτού. Ως χρυσόν εν χωνευτηρίω εδοκίμασεν αυτούς, και ως ολοκάρπωμα θυσίας προσεδέξατο αυτούς. Και εν καιρώ επισκοπής αυτών αναλάμψουσι, και ως σπινθήρες εν καλάμη διαδραμούνται. Κρινούσιν έθνη, και κρατήσουσι λαών, και βασιλεύσει αυτών Κύριος εις τους αιώνας. Οι πεποιθότες επ  αὐτόν, συνήσουσιν αλήθειαν, και οι πιστοί εν αγάπη προσμενούσιν αυτώ· ότι χάρις και έλεος εν τοις οσίοις αυτού, και επισκοπή εν τοις εκλεκτοίς αυτού.

Σοφίας Σολομώντος το Ανάγνωσμα. (ε´ 15-23, στ´ 1-3).

Δίκαιοι εις τον αιώνα ζώσι, και εν Κυρίω ο μισθός αυτών, και η φροντίς αυτών παρά Υψίστω. Δια τούτο λήψονται το βασίλειον της ευπρεπείας, και το διάδημα

του κάλλους εκ χειρός Κυρίου· ότι τη δεξιά αυτού σκεπάσει αυτούς, και τω βραχίονι υπερασπιεί αυτών. Λήψεται πανοπλίαν τον ζήλον αυτού και οπλοποιήσει την

κτίσιν εις άμυναν εχθρών. Ενδύσεται θώρακα δικαιοσύνην και περιθήσεται κόρυθα κρίσιν ανυπόκριτον. Λήψεται ασπίδα ακαταμάχητον, οσιότητα· οξυνεί δε απότομον
οργήν εις ρομφαίαν. Συνεκπολεμήσει αυτώ ο κόσμος επί τους παράφρονας· πορεύσονται εύστοχοι βολίδες αστραπών, και ως από ευκύκλου τόξου, των νεφών, επί σκοπόν αλούνται, και εκ πετροβόλου θυμού πλήρεις ριφήσονται χάλαζαι. Αγανακτήσει κατ  αὐτῶν ύδωρ θαλάσσης· ποταμοί δε συγκλύσουσιν αποτόμως. Αντιστήσεται αυτοίς πνεύμα δυνάμεως, και ως λαίλαψ εκλικμήσει αυτούς, και ερημώσει πάσαν την γην ανομία, και η κακοπραγία περιτρέψει θρόνους δυναστών. Ακούσατε ουν, Βασιλείς, και σύνετε· μάθετε Δικασταί περάτων γης· ενωτίσασθε οι κρατούντες πλήθους, και γεγαυρωμένοι επί όχλοις εθνών· ότι εδόθη παρά Κυρίου η κράτησις υμίν, και η δυναστεία παρά Υψίστου.

Σοφίας Σολομώντος το Ανάγνωσμα. (δ´ 7-15).

Δίκαιος, εάν φθάση τελευτήσαι, εν αναπαύσει έσται. Γήρας γαρ τίμιον, ου το πολυχρόνιον, ουδέ αριθμώ ετών μεμέτρηται. Πολιά δε εστι φρόνησις ανθρώποις·

και ηλικία γήρως, βίος ακηλίδωτος. Ευάρεστος Θεώ γενόμενος, ηγαπήθη, και ζων μεταξύ αμαρτωλών, μετετέθη. Ηρπάγη, μη κακία αλλάξη σύνεσιν αυτού, η δόλος

απατήση ψυχήν αυτού. Βασκανία γαρ φαυλότητος αμαυροί τα καλά, και ρεμβασμός επιθυμίας μεταλλεύει νουν άκακον. Τελειωθείς εν ολίγω, επλήρωσε χρόνους μακρούς· αρεστή γαρ ην Κυρίω η ψυχή αυτού· δια τούτο έσπευσεν εκ μέσου πονηρίας. Οι δε λαοί ιδόντες, και μη νοήσαντες, μηδέ θέντες επί διανοία το τοιούτον, ότι χάρις και έλεος εν τοις οσίοις αυτού,
 και επισκοπή εν τοις εκλεκτοίς αυτού.

Εις την Λιτήν ψάλλομεν. Ήχος α .

Την δοθείσάν σοι κλήσιν, τοις έργοις ελάμπρυνας, Κλεοπάτρα Οσία· το γαρ θείον κλέος, της ουρανίου ευπρεπείας, τη των τρόπων σου χρηστότητι, μεγαλοπρεπώς

ημφιάσω, ως διπλοϊδα αφθαρσία· μαρτυρικής γαρ οικειώσεως ευκλεώς τρυφήσασα, πνευματικαίς επιδόσεσι, τον Θεόν εθεράπευσας. Αυτώ πρέσβευε δεόμεθα, υπέρ των τιμώντων σε.

Ο αυτός.

Ευσέβεια και σεμνότητι, πεποικιλμένη Κλεοπάτρα, διακονήσαι ηξίωσαι τω Αθλητή Ουάρω, τούτου γαρ θεασαμένη την νίκην, τους αγώνας αυτού ηγάσθης, και των

επάθλων το μέγεθος· και το τίμιον αυτού σώμα, τιμαίς οσίαις τιμήσασα, εις την σην πάτριον χθόνα μετήγαγες· και τον καλόν της αρετής, αγωνισαμένη αγώνα,

της αιωνίου ζωής επελάβου, τω Σωτήρι κράζουσα· Κύριε δόξα σοι.

Ο αυτός.

Φρονήσει αληθεί τον βίον διέπουσα, εν παιδεία και νουθεσία Κυρίου, τον σον υιόν προήγαγες, Κλεοπάτρα θεόληπτε· πίστεως γαρ ταις χάρισι μάλλον, ή τω γάλακτι

τούτον εξέθρεψας, και ως προσφοράν τελείαν, αυτόν Χριστώ προσενήνοχας· διο αντάξια των πόνων σου, τα άνω απολαβούσα βασίλεια· του ξύλου της ζωής μετέχεις, ακαταπαύστως βοώσα· Κύριε δόξα σοι.

Δόξα. Ο αυτός.

Μαρτυρικήν αρετήν ζηλώσασα, θεοπρεπώς επεδείξω τον βίον, Κλεοπάτρα μακαρία· εν γαρ τοις θείοις δικαιώμασι, το σον κατεύθυνας θέλημα, και τη αγάπη του κρείττονος, το γεώδες υπέταξας φρόνημα· όθεν σκεύος εύχρηστον, της χάριτος εδείχθης, και θεράπαινα Κυρίου Οσία. Αυτόν ικέτευε, σωθήναι τας ψυχάς ημών.

Και νυν. Θεοτοκίον.

Την πάσαν ελπίδα μου...

Εις τον Στίχον. Ήχος α . Πανεύφημοι Μάρτυρες.

Σωφρόνως τελούσα την ζωήν, Κλεοπάτρα πάνσεμνε, μαρτυρικής κατηξίωσαι, θέας χάριτος, και των μαρτυρίων, του Θεού την έλλαμψιν, επλούτησας ηθών καθαρότητι,

και θείαις πράξεσι, δια τούτο βασιλείας σε, ουρανίου, ο Χριστός ηξίωσε.

Στιχ.: Υπομενών υπέμεινα τον Κύριον και προσέσχε μοι.

Ιδούσα την άθλησιν σεμνή, και τα θεία θαύματα, Ουάρου του Χριστομάρτυρος, τω θείω έρωτι, την ψυχήν ετρώθης, και μάρτυς αναίμακτος, σαφώς τη προαιρέσει

γεγένησαι, διακονήσασα, Κλεοπάτρα παμμακάριστε, τη κηδεία, τούτου μετά πίστεως.

Στιχ.: Και έστησεν επί πέτραν τους πόδας μου...

Καθάρασα πάσης υλικής, προσπαθείας πάνσεμνε, την σην ψυχήν και διάνοιαν, τη εμμελεία σου, και τη συντονία, βίου καθαρότητος, δοχείον καθαρών επιλάμψεων,

τον νουν ετέλεσας, Κλεοπάτρα παναοίδιμε, και προς δόξαν, ουράνιον έδραμες.

Δόξα. Ήχος γ .

Πνευματικαίς κομώσα πράξεσιν, αγγελικαίς εκοσμήθης χάρισι, Κλεοπάτρα, Μήτερ αεισέβαστε, μονωθείσα γαρ πάντων, επί μόνον τον Θεόν, ανενδοιάστως ήλπισας. Ω νυκτός και ημέρας, προσευχαίς και δεήσεσι λατρεύσασα, της αθανάτου ζωής, κληρονόμος γέγονας· ης και ημάς αξίωσον, ταις προς αυτόν πρεσβείαις σου.

Και νυν. Θεοτοκίον,

Αειπάρθενε Μήτερ, Χριστού του Θεού ημών, εκτενώς ικέτευε δεόμεθα, σωθήναι τας ψυχάς ημών.

Νυν απολύεις, το Τρισάγιον.

Απολυτίκιον. Ηχος δ´. Ταχύ προκατάλαβε.

Οσίως τον βίον σου, διαγαγούσα σεμνή, την χάριν ετρύγησας, εκ της αγίας σορού, Ουάρου του Μάρτυρος· όθεν της ουρανίου, μετασχούσα ευκλείας, πρέσβευε τω

Σωτήρι, Κλεοπάτρα Οσία, δοθήναι ημίν πάσι, πταισμάτων συγχώρησιν.

Θεοτοκίον.

Το απ' αιώνος απόκρυφον...

ΑΠΟΛΥΣΙΣ

ΕΝ ΤΩ ΟΡΘΡΩ

Μετά την α  Στιχολογίαν, κάθισμα.
 Ήχος α . Τον τάφον σου Σωτήρ.

Ως ήνυσας σεμνή, θεοφρόνως τον βίον, ασκήσει αληθεί, αρετών πολυτρόπων· πολλών χαρίτων μέτοχος, μετά τέλος γεγένησαι, και συνόμιλος, των απ’ αιώνος Αγίων, ώφθης ένδοξε, μεθ' ων Χριστόν εκδυσώπει, υπέρ των τιμώντων σε.

Θεοτοκίον.

Θεόν τον αγαθόν, ον εκύησας Κόρη, γαστρός σου εξ αγνής, υπέρ νουν τε και λόγον, τον άνθρωπον σώζοντα, δια πλούτον χρηστότητος, καθικέτευε, σώσαι ημάς Θεοτόκε, τους προστρέχοντας, τη μητρική σου πρεσβεία, και σε μεγαλύνοντας.

Μετά την β  Στιχολογίαν, κάθισμα. Ήχος γ´. Θείας πίστεως.

Πλήρης πράξεων, αγίων ούσα, διηκόνησας, νοϊ τελείω, τω αγίω του Παντάνακτος Μάρτυρι, και αγιότητος σκεύος υπάρξασα, ταις των Αγίων συνήφθης λαμπρότησι, μεθ’ ων πρέσβευε, Κλεοπάτρα Οσία πάνσεμνε, δωρήσασθαι ημίν το μέγα έλεος.

Θεοτοκίον.

Σάρκα έμψυχον, και έννουν Κόρη, εξ αιμάτων σου, ανερμηνεύτως, ο υπέρθεος Λόγος ως έλαβε, διπλούς τω κόσμω εκ σου πεφανέρωται, εν υποστάσει μία ως ηυδόκησε, και εθέωσε, την ληφθείσαν ουσίαν Άχραντε· διο σε κατά χρέος μακαρίζομεν.

Μετά τον Πολυέλεον, Κάθισμα. 
Ήχος δ´. Ο υψωθείς εν τω Σταυρώ.

Θεοφίλως τη καθαρά πολιτεία, τον Ζωοδότην θεραπεύσασα Λόγον, της παρ' αυτού ηξίωσαι λαμπρότητος· τούτου τας αγίας γαρ, εντολάς εκπληρούσα, δι  αὐτῶν ετρύγησας, την ζωήν την αγήρω· ης Κλεοπάτρα πρέσβευε τυχείν, τους εορτάζοντας, Μήτερ την μνήμην σου.

Θεοτοκίον.

Την σκοτισθείσάν μου ψυχήν Θεοτόκε, ταις καθ’ εκάστην του δολίου απάταις, τη φωταυγεί σου χάριτι καταύγασον, και τον νουν μου φώτισον, μετανοίας τω φέγγει,

ως αν αποκρούσηται, της αγνοίας τον ζόφον· συ γαρ ημών χαρά και φωτισμός, Θεογεννήτορ, και μέγα προσφύγιον.

Το α' Αντίφωνον του δ  Ήχου.

Προκείμενον:Υπομένων, υπέμεινα τον Κύριον, και προσέσχε μοι...

Στιχ.: Και έστησεν επί πέτραν τους πόδας μου...

Ευαγγέλιον ζήτει τω Σαββάτω της ια  ἑβδομάδος του Λουκά.

Ο Ν .

Δόξα: Ταις της σης Οσίας...

Και νυν: Ταις της Θεοτόκου...

Ιδιόμελον. Ήχος β´. Στιχ.: Ελεήμων, ελέησον με ο Θεός...

Των αρετών πορευθείσα την τρίβον, και τον Θεόν θεαρέστως δοξάσασα, δικαιοσύνης τον στέφανον είληφας, Κλεοπάτρα Οσία· διο σου την κοίμησιν, σήμερον γεραίρομεν.

Είτα οι Κανόνες της Θεοτόκου και της Οσίας.

Κανών της Οσίας, ου η ακροστιχίς: Το Κλεοπάτρας κλέος λιγαίνω. Γερασίμου.

Ωδή α . Ήχος β . Δεύτε λαοί.

Τον φωτισμόν, του Παρακλήτου παράσχου μοι, φωτιστικαίς πρεσβείαις σου, προς υιόν Φιλάνθρωπον, ίνα μέλψω αξίως, Οσία Κλεοπάτρα, την πολιτείαν σου.

Ολη ψυχή, και διανοία ηγάπησας, των αγαθών το έσχατονΧριστόν τον Κύριον, και τούτου τας αγίας, θεόφρον Κλεοπάτρα, ρήσεις επλήρωσας.

Κλέος σεμνή, περιφανές κατεπλούτησας, τω πανενδόξω Μάρτυρι, διακονήσασα, Ουάρω τω αγίω, Αγία Κλεοπάτρα, αξιοθαύμαστε.

Θεοτοκίον.

Λύσιν ημίν, των οφληματων εξαιτήσας, και πειρασμών εκλύτρωσιν, και παθών ίασιν, Παρθένε Θεοτόκε, τοις πόθω προσιούσι, τη προστασία σου.

Ωδή γ . Στερέωσον ημάς.

Εν βίω ευκλεώς και περιβόητος, τω πλούτω κομώσα ώφθης Οσία, αλλά πολλώ πλείον ένδοξος, τω Κυρίω δουλεύσασα γεγένησαι.

Οσίως τον Σωτήρα θεραπεύουσα, Αγίων Μαρτύρων θέας αγίας, Κλεοπάτρα κατηξίωσαι, και αγίως τον βίον σου διήνυσας.

Παθών τη προαιρέσει κοινωνήσασα, και άθλων Ουάρω τω Αθλοφόρω, Κλεοπάτρα θεοτίμητε, το σεπτόν τούτου λείψανον εκήδευσας.

Θεοτοκίον.

Αγία Θεοτόκε Αειπάρθενε, Αγίων τον Άγιον η τεκούσα, την ψυχήν μου καθαγίασον, μολυνθείσαν εννοίαις του αλάστορος.

Κάθισμα. Ήχος δ . Ταχύ προκατάλαβε.

Την θείαν ευπρεπείαν ενδεδυμένη σεμνή, ως σκεύος επάξιον, του Τρισηλίου φωτός, ενθέοις σου πράξεσι, σύμμορφος ανεδείχθης, των Αγίων απάντων, δόξης δε της

αλήκτου, κληρονόμος εγένου· ης πρέσβευε Κλεοπάτρα, τυχείν τους σε γεραίροντας·

Θεοτοκίον.

Την σην αγαθότητα, δείξον και νυν εφ’ ημάς, Παρθένε Πανύμνητε, ως του ελέους πηγή, και σώσον δεόμεθα, θλίψεως επελθούσης, και δεινής αθυμίας, πάντας τους

προσιόντας, τη θερμή αρωγή σου· εν σοι γαρ Θεοτόκε, σωθήναι ελπίζομεν.

Ωδή δ . Εισακήκοα Κύριε.

Ταις μελέταις σχολάζουσα, ταις ιεραίς Οσία Κλεοπάτρα, τον νουν επτέρωσας, 
προς θείον έρωτα.

Ρώσιν θείαν και ίασιν, βρύον σεμνή το σκήνος του Ουάρου, εις 
την Παλαιστίνην, τούτο μετήγαγες.

Αρετών όλβον άσυλον, επικτωμένη θεόφρον Κλεοπάτρα, άπαντα 
τον πλούτον, πτωχοίς διένειμας.

Θεοτοκίον.

Σωτηρίας αξίωσον, τον ταπεινόν ικέτην σου Παρθένε, τον υπό του πλάνου, 
δεινώς βαλλόμενον.

Ωδή ε . Ο του φωτός χορηγός.

Κόσμον λιπούσα σεμνή, ακολουθήσαι τω Χριστώ έσπευσας· και τω ναώ προσκαρτερούσα, Ουάρου του κλεινού, ώφθης Κλεοπάτρα, ναός Θεού έμψυχος.

Λελαμπρυσμένη τον νουν, της ευσεβείας τω φωτί ήγειρας, τω Αθλητή Ουάρω τω θείω, ναόν περικαλλή, ένθα και το σώμα, αυτού κατατέθεικας.

Εκ της Αιγύπτου σεμνή, εν ευλαβεία και χαρά ήνεγκας, τη ση πατρίδι σορόν την θείαν, ως άλλην κιβωτόν, του θείου Ουάρου, πιστούς αγιάζουσαν.

Θεοτοκίον.

Ο λογικός ουρανός, εξ ου Χριστός ο της ζωής Ήλιος, τοις εν νυκτί έλαμψε του βίου, ημίν μετά σαρκός, η Θεογεννήτωρ, Μαρία υμνείσθω μοι.

Ωδή στ´. Εν αβύσσω πταισμάτων.

Σωφροσύνη και βίου σεμνότητι, την σην πολιτείαν θεόφρον ανύσασα, αθλητικών εν χάριτι, παλαισμάτων αυτόπτες γεγένησαι.

Λάμπων Μήτερ ο Ούαρος ώφθη σοι, συν τω σω φιλτάτω υιώ υπέρ έννοιαν, όθεν χαράς πεπλήρωσαι, πιστωθείσα Οσία τα κρείττονα.

Ιερεις και οσίους καλέσασα, ιεράν πανήγυριν Οσία χαίρουσα, τη καταθέσει ήγαγες του λειψάνου Ουάρου του μάκαρος.

Θεοτοκίον.

Γνώμην δίδου μοι Κόρη θεόφρονα, και προσεκτικήν οσώραι διάνοιαν, ως αν καλώς πορεύσομαι, τας οδούς του φωτός ο προσφεύγων σοι.

Κοντάκιον. Ήχος β . Τοις των αιμάτων σου.

Τοις εναρέτοις σου τρόποις θεόληπτε, θεοπρεπώς την ζωήν σου κοσμήσασα, πτωχοίς τον σον πλούτον δωρήσασα, εν ουρανοίς εκ Θεού μισθόν είληφα, διο Κλεοπάτρα τιμώμέν σε.

Ο Οίκος.

Έργοις καλοίς ως αληθώς, μαρτυρουμένη Μήτερ, μελέτη νόμου θεϊκού και φωτισμώ τω εξ αυτού, κατεύθυνάς σου την ζωήν, προς τον σκοπόν της άνω κλήσεως· σωφρόνως γαρ και αμέμπτως, και οσίως και ευσεβώς, εν τω παρόντι αιώνι τω Θεώ λατρεύσασα, μισθόν των πόνων σου εκομίσω, διάκονος γενέσθαι τη οσία ταφή, του ιερού λειψάνου, Ουάρου του Χριστομάρτυρος· και τούτο εξ Αιγύπτου, ως κιβωτόν αγιασμού εις Παλαιστίνην μεταγαγούσα, ηγιάσθης θείω Πνεύματι, και εν Αγίοις ο κλήρός σου γέγονε, διο Κλεοπάτρα τιμώμέν σε.

Συναξάριον.

Τη ιθ  του αυτού μηνός, Μνήμη της Οσίας Μητρός ημών Κλεοπάτρας.

Στιχ.:

Κλέος ποθούσα θεϊκόν Κλεοπάτρα,

Αξίως εδρε την πλήρωσίν του πόθου.

Κλεοπάτρης αγαχλήος αθάνατον κλέος αείδω.

Η οσία Κλεοπάτρα ύπηρξε πλουσία, και των επισήμων πρώτη, καταγομένη εκ της αγνώστου σήμερον κωμοπόλεως Σύρα, η κατ ἄλλην έκδοσιν, Έδρα παρά το Θαβώριον όρος της Παλαιστίνης. Αύτη, μετά τον θάνατον του συζύγου της ήλθεν εις Αίγυπτον, ευρεθείσα δε εις τον τόπον του μαρτυρίου του Αγίου Ουάρου, έλαβε το Ι.

Λείψανον του, το οποίον κατ’ αρχάς υποκάτω της κλίνης αυτής έκρυψε. Έπειτα, μετεκόμισε τούτο εις το χωρίον της, όπου το απέθηκεν εις τον τάφον του πάππου

της, καθ'  εκάστην δε εθυμία περί τον τάφον. Πολλοί ασθενείς προσερχόμενοι εις τον τάφον του μάρτυρος θεραπεύοντο. Εις τιμήν του αγίου Ουάρου η οσία Κλεοπάτρα ανήγειρε ναόν, πολλά δαπανήσασα και παντί τω κόσμω αυτόν κοσμήσασα, μετέφερε δε εις αυτόν το Ι.Λείψανον επί παρουσία του επισκόπου, των ιερέων, και του λαού. Ο υιός της μακαρίας Κλεοπάτρας, δωδεκαετής Ιωάννης, ετοιμαζόμενος δια στρατιωτικήν υπηρεσίαν, εγένετο αντικείμενον ιδιαιτέρας φροντίδος της μητρός του, η οποία ικέτευε τον μάρτυρα Ούαρον να βοηθήση τον υιόν της, αλλ' ο Ιωάννης απέθανε.

Η οσία Κλεοπάτρα προσέπεσεν εις τον τάφον του μάρτυρος και μετά τίνος παραπόνου ανέκραξε: «Εγώ τόσους κόπους κατέβαλα δια σε τον μάρτυρα και συ μου αφήρεσες τον υιόν μου;». Καθ’ ύπνου ο μάρτυς Ούαρος, κρατών την χείρα του Ιωάννου, ενεφανίσθη εις την Κλεοπάτραν και είπε: «Διατί, ο γύναι, κραυγάζεις εναντίον μου; ·Εγώ έλαβον τον υιόν σου δια τον στρατόν του ουρανίου Βασιλέως». Ο δε Ιωάννης είπεν εις την μητέρα του: Διατί κραυγάζεις ούτω, μήτέρ μου; Εγώ ευρίσκομαι παρά τω Βασιλεί Χριστώ, και μετά των Αγγέλων παρίσταμαι ενώπιόν Του. Ακούσασα τούτο η οσία Κλεοπάτρα ανέκραξε: «Λάβετε και εμέ δια να είμαι μαζύ σας». Ο μάρτυς Ουαρος απήντησεν ότι θα τελευτήση μετά τινα χρόνον. Και η οσία Κλεοπάτρα μετά χαράς έθαψε τον υιόν της, διένειμε την περιουσίαν της εις τους πτωχούς, και η ιδία ετελεύτησεν εν ειρήνη εν Παλαιστίνη μετά επτά έτη (μετά το 319), ετάφη δε εν τω ναώ του μάρτυρος Ουάρου.
Τη αυτή ημέρα, Μνήμη του Αγίου Μάρτυρος Ουάρου και των συν αυτώ, εκ της ερήμου, εξ Οσιομαρτύρων.

Στίχοι

Ξεσμούς απείρους καρτερούντος Ουάρου,

Σατάν πλάνης έξαρχος Ουαί μοι! λέγει.

Ασκητικώς ζήσαντες άνδρες άμα,

αθλητικώς θνήσκουσιν εκ ξίφους άμα.

Τη αυτή ημέρα, Μνήμη του Αγίου Προφήτου Ιωήλ.

Στίχοι

Ο γης Ιωήλ εκτραγωδήσας πάθη,

Μετήλθεν εκ γης εις τόπον κρείττω πάθους.

Ούτος ήτο από την φυλήν του Ρουβίμ, υιός Βαθουήλ, εκ του αγρού του καλουμένου Μεθομορρών. Ερμηνεύεται δε Ιωήλ, αγάπη Κυρίου, η απαρχή Θεού. Επροφήτευσεν
ο Προφήτης ούτος δια την πείναν την οποίαν έμελλον να λάβωσιν οι Ιουδαίοι· και δια τον αφανισμόν των νομικών θυσιών· και δια το πάθος Δικαίου Προφήτου,

δια του οποίου μέλλει να ανακαινισθή εις σωτηρίαν όλη η γη. Και ταύτα προφητεύσας, απέθανε και ετάφη εις την ιδικήν του γην. Προέλαβε δε ούτος την του Χριστού έλευσιν έτη ω  (800).

Τη αυτή ημέρα, Μνήμη του Αγίου Μαρτυρος Σαδώθ, και των συν αυτώ είκοσι και εκατόν Μαρτύρων, εν Περσίδι τελειωθέντων.

Στίχοι

Σαδώθ ο θείος την κάραν τμηθείς ξίφει,

Θεού Σαβαώθ νυν παρίσταται θρόνω.

Δεκάς δεκαπλή Μαρτύρων συμμαρτύρων,

Και δις δέκα θνήσκουσι πληγέντες ξίφει.

Καθ’ ον χρόνον εβασίλευσεν ο Σαβώριος εις την Περσίαν, εν έτει τλ  (330), ήτο Επίσκοπος ο Άγιος ούτος Σαδώθ εις μίαν επαρχίαν της Περσίας. Επειδή δε ούτος

εδίδασκε μεν τον λαόν του Χριστού, εβάπτιζε δε και τινας Πέρσας· τούτου ένεκα διεβλήθη εις τον βασιλέα Σαβώριον. Και παραστάς μεν εις αυτόν, μη πεισθείς

δε να προσκυνήση τον ήλιον και το πυρ και το ύδωρ, δέρεται με ραβδία. Έπειτα, κόπτουσι το δέρμα του από το μέτωπον έως εις τους όνυχας των ποδών, και ούτως

αποσπώσιν εν λωρίον τεσσάρων δακτύλων πλάτους. Είτα, δέρουσιν αυτόν με νεύρα βοών, και κυλίουσιν επί ανημμένων ανθράκων και επί πασσάλων· μετά ταύτα σφίγγουσιν αυτόν εις μίαν γαλεάγραν, και κατασυντρίβουσι τα κόκκαλά του. Ταύτα δε όλα υπέμεινε ευχαρίστως ο γενναίος του Κυρίου αγωνιστής. Όθεν, δια την υπομονήν του ταύτην, περισσότερον εξήψε τον τύραννον, και λοιπόν ερρίφθη εις την φυλακήν. Είτα, εκβάλλεται από την φυλακήν, και πάλιν ερωτάται αν προσκυνή τα ανωτέρω στοιχεία, επειδή δε ευρέθη υγιής από τας προτέρας πληγάς, δια τούτο εκρέμασαν αυτόν κατακέφαλα και κατετρύπησαν το σώμά του με σουβλία.

Επειδή δε ο Άγιος ήκουσε του βασιλέως να απειλή έτι αυτόν, ότι θέλει διασκορπίσει και εξαφανίσει τελείως όλα τα μέλη του σώματός του, δια τούτο απεκρίθη
προς αυτόν: Πιστεύω εις τον Θεόν μου, ότι αν με διασκόρπισης, οι χριστιανοί θέλουσι διαμοιρασθή τα λείψανά μου, και όστις επικαλεσθή τον Θεόν δια του ονόματός κου, θέλει εύρει σωτηρίαν. Μόλις δε είπε τους λόγους τούτους, απέκοψαν την ιεράν γλώσσάν του. Ο δε του Χριστού αθλητής, υψώσας τα όμματα και τας χείράς του εις τον Ουρανόν, προσηυχήθη νοερώς. Και τότε, ακούει φωνή από τον Ουρανόν λέγουσα: Η αίτησίς σου εξεπληρώθη, και ιδού, θέλεις λαλή ως το πρότερον. Όθεν, ανεφύη πάλιν η γλώσσά του, και δι’ αυτής ελάλει και εδόξαζε τον Θεόν. Ταύτα δε τα θαυμάσια βλέποντες οι λαοί εθαύμασαν, και επίστευσαν εις τον Χριστόν άνθρωποι χίλιοι διακόσιοι εβδομήκοντα. Βλέπων δε ο βασιλεύς, ότι πολλοί Πέρσαι δια του Αγίου πιστεύουσιν εις τον Χριστόν, προσέταξε να κόψωσιν την κεφαλήν του. Επειδή δε, και άλλοι πολλοί εφώναξαν λέγοντες· Βασιλεύ, και ημείς δια το όνομα του Χριστού έτοιμοι είμεθα να αποθάνωμεν, δια τούτο εξέδωκεν απόφασιν ο βασιλεύς, να θανατώσωσι και εκείνους. Έλαβον λοιπόν όλους οι στρατιώται, και απήγαγον εις τον τόπον της καταδίκης. Ο δε Άγιος Σαδώθ, προσηυχήθη πρώτον εις τον Θεόν, και έπειτα εσφράγισεν όλους τους συν αυτώ, όντας εκατόν είκοσι. Και ούτως αυτός μεν απεκεφαλίσθη πρότερον, ακολούθως δε απεκεφαλίσθησαν και οι λοιποί, και έλαβον όλοι τους στεφάνους του μαρτυρίου.

Τη αυτή ημέρα, ο Όσιος Λεόντιος ο φιλόσοφος, εν ειρήνη τελειούται.

Στίχοι:

Συ και λογισμούς ζων νόθους ήγξας Πάτερ,

Και συλλογισμών γνους τέχνην απηλλάγης.

Τη αυτή ημέρα, οι Άγιοι Φήλιξ πρεσβύτερος και Ευσέβιος διάκονος ξίφει τελειούνται.

Στίχοι:

Τομήν κεφαλών Ευσέβιος και Φίληξ,

Φίλην δι’ ευσέβειαν, ω πως ηγάπων!

Τη αυτή ημέρα, ο Όσιος πατήρ ημών Ιωάννης ο θαυματουργός, ο κατά το όρος του Ριλα ασκήσας, και την εκείσε μονήν οικοδομήσας, εν ειρήνη τελειούται.

Στίχοι:

Κτίτωρ Μονής συ, ω Ιωάννη Ρίλας,

Δειχθείς κατοικείς νυν Μονάς τας εν πόλω.

Τη αυτή ημέρα, μνήμη του Αγίου Μνάσωνος.

Ταις αυτών Αγίαις πρεσβείαις Χριστέ ο Θεός, σώσον ημάς.

Ωδή ζ´. Ο την κάμινον πάλαι.

Αρετών ταις ιδέαις, και καλών εμμελεία, Κλεοπάτρα Οσία, φαιδρυνομένη κράζεις· Ευλογητός ει ο Θεός, ο των Πατέρων ημών.

Ίνα τύχης της άνω, ευκληρίας Οσία, τον προσόντα σοι πλούτον, εσκόρπισας βοώσα· Ευλογητός ει ο Θεός, ο των Πατέρων ημών.

Τόμον θείον πληρούσα, της σαρκός τας ορέξεις, εθανάτωσας Μήτερ, θεοφιλεί ζωή σου, και αθανάτου ζωής, κατηξιώθης σεμνή.

Θεοτοκίον.

Ως παλάτιον θείον, του Δεσπότου των όλων, την ψυχήν μου δοχείον, απέργασαι Παρθένε, του τρισηλίου φωτός, δι  ἐνάρετου ζωής.

Ωδη η . Τον εν καμίνω.

Γνώμη ευθεία τον Θεόν, εν ημέρα και νυκτί δοξολογούσα, εν ναώ τω αγίω Ουάρου του θαυμαστού, αεί Κλεοπάτρα παρέμενες, ευχαίς και νηστείαις,

 θερμώς προσκαρτερούσα.

Είδες εν όψει μυστική, απαστράπτοντα τον Ούαρον εν δόξη, και συν τούτω Οσία, τον προσφιλή σου υιόν, και ήνεσας Μήτερ τον Κύριον, τον αξιώσαντά σε, 
Υπερφυών πραγμάτων,

Ρήσεσιν Ευαγγελικαίς, πειθαρχούσα Κλεοπάτρα θεοφόρε, ενεκρίθης τω κόσμο, επειγομένη τυχείν, ζωής της αλήκτου και κρείττονος, ης κατηξιώθης,
 σεμνώς πολιτευθείσα.

Θεοτοκίον.

Αδιάφθορος τον Χριστόν, απεκύησας αφράστως Θεοτόκε, εκ φθοράς και θανάτου, ρυόμενον τον Αδάμ· διο την φθαρείσαν καρδίαν μου, καίνισον Παρθένε, τω ζωηφόρω φόβω.

Ωδή θ´. Σε την νοητήν.

Στέφος ευπρεπές, της θείας ελλάμψεως, και ζωήν Οσία την ακατάλυτον, αξίως παρά Χριστού, εδέξω και σύσκηνος, ωφθης των Αγίων και ισότιμος.

Ίσχυσας σεμνή, εχθρόν τον ανίσχυρον, εν ασθενεία καταβαλείν φύσεως, ισχύί τη θεϊκή, Κλεοπάτρα πάντιμε· διο ο Αθλοθέτης σε εδόξασε.

Μετά του κλεινού, Ουάρου του Μάρτυρος, και του σου υιού περί Θεόν χορεύουσα, ικέτευε συν αυτοίς, Κλεοπάτρα πάντοτε, ρύεσθαι ημάς πάσης κακώσεως.

Όλη τη ψυχή, Κυρίω δουλεύσασα, της αυτού χαράς μετά τέλος έτυχες, ης και ημάς κοινωνούς, Οσία ανάδειξον, ταις προς τον Σωτήρα ικεσίαις σου.

Θεοτοκίον.

Ύψωσον Αγνή, προς θείαν αγάπησιν, της ψυχής μου την έφεσιν ικετεύω σε, και δίδου μοι τω νοΐ, ακτίνα συνέσεως, ίνα Θεοτόκε μεγαλύνω σε.

Εξαποστειλάριον. Γυναίκες ακουτίσθητε.

Θεοπρεπώς βιώσασα, και τον Χριστόν δοξάσασα, τω εναρέτω σου βίω, της ουρανών βασιλείας, και θεϊκής ελλάμψεως, και αληθούς θεώσεως, ω Κλεοπάτρα έτυχες·

ης και ημάς εκδυσώπει, αξιωθήναι Οσία.

Θεοτοκίον.

Υπερφυώς κυήσασα, σαρκός εν ομοιώματι, τον υπερούσιον Λόγον, την πεπτωκυίαν ουσίαν, ανθρώπων ανακτώμενον, προς την αρχαίαν εύκλειαν, θεοκυήτορ Δέσποινα,

προς αρετών ανυψώσεις, ανάγαγε την ψυχήν μου.

Εις τους Αίνους. Ήχος πλ. β´. Αι Αγγελικαί.

Την αγγελικήν, υπελθούσα πολιτείαν, της υπερφυούς, ηξιώθης ευκληρίας, Οσία Κλεοπάτρα, και της δόξης της κρείττονος, και της αθανάτου ευφροσύνης, ένθα Αγίων αι χορείαι, και φως άδυτον· μεθ  ὧν ικέτευε Χριστόν, υπέρ των τιμώντων σε.

Τας μαρτυρικάς, κατιδούσα αριστείας, του πανευκλεούς, του Σωτήρος Αθλοφόρου, Ουάρου του αγίου, επτερώθης προς έρωτα, των υπερκοσμίων δωρημάτων· και το

σεπτόν τούτου Οσία, σώμα κηδεύσασα, εισεποιήσω αληθώς, κλέος αναφαίρετον.

Φέρουσα σεμνή, θησαυρόν ως αφθαρσίας, σώμα το σεπτόν, του Ουάρου εξ Αιγύπτου, εις Παλαιστίνην ήκες, και αυτό κατατέθεικας, εν τη ση πατρίδι Κλεοπάτρα, εν τω ναώ τω περιβλέπτω, ο αυτώ ήγειρας, και τω Παντάνακτι 
Χριστώ, οσίως ελάτρευσας.

Την θεοειδή, καρπουμένη μετουσίαν, της θεαρχικής, απολαύεις θεωρίας, Οσία Κλεοπάτρα, συν Ουάρω τω Μάρτυρι, και τω σω φιλτάτω υιώ Μήτερ, συν αυτοίς πάντοτε δυσώπει, Χριστόν πάνσεμνε, ημίν δοθήναι ιλασμόν, και το μέγα έλεος.

Δόξα. Ήχος α´.
Την θεοφιλή πολιτείαν σου, ως προσφοράν τελείαν και άμωμον, ο Χριστός δεξάμενος, κατ' αξίαν αντημείψατο, τους ευαγείς καμάτους σου Μήτερ, εν οσιότητι γαρ και αληθεία, Αυτώ ηκολούθησας, των θείων δικαιωμάτων την τρίβον, καλώς πορευθείσα. Όθεν των αιωνίων αξιωθείσα αγαθών, τη Παναγία Τριάδι πρέσβευε, Οσία Κλεοπάτρα, υπέρ των εκτελούντων, το ιερόν σου μνημόσυνον.

Και νυν. Θεοτοκίον.

Αμαρτωλών τας δεήσεις προσδεχομένη...

ΔΟΞΟΛΟΓΙΑ ΜΕΓΑΛΗ ΚΑΙ ΑΠΟΛΥΣΙΣ

Εις την Λειτουργίαν.

Τα συνήθη.

Απόστολον ζητεί τω Σαββάτω της λδ'  εβδομάδος.

Ευαγγέλιον, της ιγ' Ὀκτωβρίου.

Κοινωνικόν: Εις μνημόσυνον αιώνιον έσται Δίκαιος...

Μεγαλυνάριον.

Κλέος εκομίσω παρά Θεού, Μήτερ Κλεοπάτρα, τη οσία σου βιοτή, και της αιωνίου, ζωής αξιωθείσα, μνημόνευε των πίστει, μνημονευόντων σου.

Και του Ουάρου.

Σύμμορφος εγένου τοις Αθληταίς, Ούαρε τρισμάκαρ, αριστεύσας περιφανώς· όθεν ουρανίων, αξιωθείς χαρίτων, υπέρμαχος γνωρίζη, τοις σε γεραίρουσι.

Η/Υ ΠΗΓΗ

